
AVETISMAN SANTE-AVEK EPIDEMI LAWOUIJOL KI ATENN Pl GWO NIVO REKO PANDAN PLIZYE ANE,
GOUVENE CUOMO VLE FE NOUYOKE YO SONJE ENPOTANS POU PRAN VAKSEN

Avek kantite moun yo anrejistre ki gen lawoujol pou premye kat mwa nan ane 2014 nan pi wo nivo depi
1996, Gouvéne Andrew M. Cuomo ak Depatman Sante Eta jodia te aléte Nouyoke yo sou enpotans pou
yo pran vaksen pou yo pwoteje kont maladi danjere.

“Lawoujol grav, maladi ki kontajye anpil ke ou pa selman jwenn lakay jen timoun yo,” Gouvéné Cuomo
te deklare. “Pandan ke anpil Nouyoke te pwobableman deja resevwa vaksen lawoujol, avek kantite
epidemi ak yon nivo elve ke yo te anrejistre depi plizye ane Eta ap pran opotinite pou ankouraje
Nouyoke yo pou yo verifye avek founise swen sante pou asire ke yo menm ak tout manm fanmi yo ajou
avek vaksinasyon.”

Sant pou Prevansyon ak Kontwol Maladi (CDC) rapote ke lawoujol te enfekte 129 moun nan 13 eta nan
2014, pi wo nivo nan premye kat mwa nan ane a depi 1996; 29 nan enfeksyon sa yo te nan New York.
Nan 2013, yon epidemi 58 ka nan Vil New York se te pi gwo epidemi lawoujol lokalize te deklare nan
Etazini depi 1996.

Enfomasyon sou Lawoujol

Lawoujol sitelman kontajye si yon moun genyen |, 90 pousan moun ki pwoch avek moun sa ki pa
vaksinen pral vin enfekete avek viris lawoujol li pwopaje pa kontak avek sekresyon nan nen oswa nan goj
yon moun ki afekte. Ou ka afekte pa viris lawoujol ki sispann nan lé a pou inedtan oswa plis apre moun ki
enfekte a fin kite sal la. Konplikasyon ki pi komen nan lawoujol se dyare, nemoni, ak enfeksyon zorey,
men li ka egalman koze domaj nan sévo ak raman lanmo. Li patikilyéman danjere pou moun avek imino-
sipresyon, fi ansent ak timoun pitit.

Sentom lawoujol parét jeneralman nan 10 a 12 jou, men li ka rive osi ta ke 18 jou apre ekspozisyon an.
Sentom yo jeneralman paret nan de etap:

¢ Nan premye etap la, sa ki dire de a kat jou, moun ka genyen yon nen kap koule, grip ak yon ti lafyev.
Zye yo ka vin wouj epi sansib a limye pandan ke lafyév la gradyelman ap monte chak jou, pafwa monte
nan nivo 103° a 105° F. Ti tach blan ki antoure nan yon zon wouj ka egalman parét nan jansiv ak andedan
nan machwe yo.

¢ Dezyem etap la komanse nan twazyem a setyém jou, e li gen ladan yon ti gratel wouj ki dire senk a sis
jou. Grateél la jeneralman kdomanse sou vizaj e apresa li pwopaje anba ak deyo, atenn men ak pye. Gratel
la disparet nan menm lot ke li te paret, ki soti nan tet a ekstremite. Byenke lawoujol jeneralman
konsidere kom yon maladi timoun, ou ka genyen | a nenpot laj.

Sel meye fason pou prevni lawoujol se pou pran vaksen. Pifo Nouyoke yo ki te vaksine men si yo pa
seten, yo dwe verifye avék founisé swen sante yo. Moun yo ta dwe resevwa 2 doz vaksen Lawoujol,
Malmouton, ak ribeyol (MMR) dwe pwoteje. Yo ta dwe bay premye doz la nan laj 12-15 mwa e yo bay
dezyém doz la regilyeman nan laj 4 a 6 ane, men li dwe bay osi vit ke 28 jou apre premye doz la. Nenpot
moun ki gen nenpot laj ki pa pran vaksen pou lawoujol, e ki pa gen kondisyon ki ta entedi pou | resevwa
vaksen an, ta dwe resevwa 2 doz vaksen MMR omwen 28 jou apa.

Moun yo pa gen risk pou atrape lawoujol si yo vaksinen. Yon moun konsidere iminize si li resevwa de doz

vaksen MMR, oswa si li te fet anvan 1ye Janvye 1957, oswa gen yon istwa lawoujol laboratwa konfime,
oswa gen yon tes san ki konfime iminite lawoujol. Nenpot nan sa ki anwo a konfere iminite.

Li egalman enpotan pou note ke vwayajée yo ta dwe ajou nan vaksinasyon yo; depi janvye 2014 te
genyen 34 ka lawoujol ki te rapote nan Etazini pami vwayajé nan peyi etranje.

Ou ka jwenn plis enfomasyon sou lawoujol nan:
http://www.health.ny.gov/diseases/communicable/measles/fact sheet.htm.

Ou ka jwenn plis enfomasyon sou sekirite ak enpotans vaksen an nan:
http://www.health.ny.gov/prevention/immunization/vaccine safety.

